
BUDJET TASHKILOTLARIDA 
ICHKI NAZORAT TIZIMINI 
TASHKIL QILISHNING 
XUSUSIYATLARI

Abduraxmanov Ramazon Abdullayevich
TDIU mustaqil izlanuvchisi

Annotatsiya: Mazkur maqolada budjet tashkilotlari faoliyatini amalga oshirishda ichki nazorat tizimining zarurligi va ahami-
yati nazariy jihatdan asoslangan. Budjet tashkilotlarida ichki nazorat tizimini tashkil etish va amalga oshirishning asoslari 
yoritilgan. Budjet tashkilotlarida ichki nazorat tizimini yo‘lga qo‘yishning normativ huquqiy asoslari keltirilgan. Budjet tash-
kilotlari faoliyat xususiyatlaridan kelib chiqib ichki nazorat tizimining amaldagi holati tadqiq qilingan. Budjet tashkilotlarida 
ichki	nazorat	tizimini	tashkil	etishni	takomillashtirish	yuzasidan	takliflar	keltirilgan.

Kalit so‘zlar: buxgalteriya hisobi, ichki nazorat, mablag‘lar, moliyalashtirish, nazorat muhiti, hisobot.
Abstract: In this article, the need and importance of the internal control system in the implementation of the activities 
of budget organizations is theoretically based. Basics of organization and implementation of internal control system in 
budget organizations are explained. Normative and legal bases for establishment of internal control system in budget 
organizations are presented. Based on the characteristics of budget organizations, the current state of the internal control 
system was studied. Proposals for improving the organization of the internal control system in budget organizations are 
presented.

Key words:	accounting,	internal	control,	funds,	financing,	control	environment,	reporting.
Аннотация:	В	данной	статье	теоретически	обоснована	необходимость	и	значение	системы	внутреннего	контроля	
при	осуществлении	деятельности	бюджетных	организaций.	Изложены	основы	организaции	и	внедрения	системы	
внутреннего	 контроля	 в	 бюджетных	 организaциях.	 Представлены	 нормативно-правовые	 основы	 создания	
системы	внутреннего	контроля	в	бюджетных	организaциях.	На	основе	характеристики	бюджетных	организaций	
изучено	современное	состояние	системы	внутреннего	контроля.	Представлены	предложения	по	совершенство-
ванию	организaции	системы	внутреннего	контроля	в	бюджетных	организaциях.

Ключевые	слова:	бухгалтерский	учет,	внутренний	контроль,	фонды,	финансирование,	контрольная	среда,	отчет-
ность.

K I R I S H
Mustaqillik yillarida mamlakatimiz davlat Budjeti barqarorligini ta’minlash, davlat moliyaviy resurslarni 

samarali boshqarish, Budjet ijrosiga oid axborotlarning ochiqligini ta’minlash, Budjet mablag‘lari taqsimlovchi 
organlar va Budjet tashkilotlarining hisobdorligini oshirish, davlat moliyaviy nazorati tizimini rivojlantirish, 
Budjet ijrosi jarayonini boshqarishda raqamli texnologiyalar va axborot tizimlaridan foydalanish orqali ortiqcha 
sarf xarajatlarning oldini olish yuzasidan tarkibiy o‘zgarishlarni amalga oshirishga alohida ahamiyat qaratildi. 
O‘zbekiston 

Respublikasi Prezidentining 2023-yil 11-sentyabrdagi “O‘zbekiston–2030” Strategiyasi to‘g‘risida”gi 
PF-158-son Farmoni bilan “Fiskal barqarorlikni ta’minlash va davlat majburiyatlarini samarali boshqarish maq-
sadida natijaga yo‘naltirilgan Budjetlashtirish amaliyoti” [1]ni joriy qilish vazifasi qo‘yilgan. Bunda, har bir faoliyat 
yo‘nalishlaridan kelib chiqib, Budjet tashkilotlarida nafaqat Budjet mablag‘lari, balki Budjetdan tashqari mab-
lag‘lardan maqsadli va samarali foydalanish orqali tashkilotlarning funksional vazifalarini bajarish orqali davlat-
ning jamiyat va fuqarolar oldidagi mas’uliyatini to‘la ado etish bosh maqsadlardan sanaladi. 

Budjet tashkilotlari faoliyat yo‘nalishlaridan kelib chiqib, ta’lim, sog‘liqlini saqlash, madaniyat, sport, davlat 
boshqaruv organlari va shu kabi boshqa faoliyatlarni amalga oshirishda oqilona rejalashtirilgan holda uzluksiz 
mablag‘lar bilan ta’minlash, mablag‘larni belgilangan maqsadlar uchun yo‘naltirish tashkilotlarning faoliyat 
samaradorligiga xizmat qiladi. Ushbu jarayonda Budjet tashkilotlarining nafaqat, faoliyatlari samaradorligini 

Sta’minlash,	balki,	mablag‘larning	maqsadli	sarflanishini	tashkil	etish	ichki	nazorat	tizimini	to‘g‘ri	tashkil	qilish	va	

amalga oshirish bilan uzviy bog‘liq sanaladi. 
Bu o‘z navbatida, Budjet tashkilotlarida ichki nazorat tizimini tashkil qilish zaruriyatini belgilab beradi. Shu 

bilan birga, Budjet tashkilotlarida ichki nazorat tizimining nazariy va huquqiy asoslarini o‘rganish, amaldagi hola-
tini tizimli tahlil qilish, mavjud munozarali holatlarni o‘rganish va ularning yechimini shakllantirishga qaratilgan 
ilmiy tadqiqotlar olib borishni taqozo qiladi.

T A D Q I Q O T  U S U L L A R I
Budjet tashkilotlarida ichki nazorat tizimini tashkil qilish mavzusi doirasidagi izlanishlarda kuzatish, 

qiyos	lash,	analiz	va	sintez,	deduksiya	va	induksiya,	abstrakt-mantiqiy	fikrlash,	qiyosiy	tahlil,	umumlashtirish,	
guruhlashtirish, manbalarni sharhlash, tizimli yondashuv kabi tadqiqot usullaridan foydalanilgan.

M A V Z U G A  O I D  A D A B I Y O T L A R  S H A R H I
Budjet tashkilotlarida buxgalteriya hisobi va ichki nazorat tizimini tashkil qilish borasida xorijlik hamda 

mamlakatmiz olimlari tomonidan izlanishlar olib borilgan. Xalqaro amaliyotda Budjet tashkilotlari davlat sekto-
riga qarashli bo‘lganligi sababli, ularni boshqarish va nazorat qilishda ichki nazorat tizimining talab darajasida 
yo‘lga	qo‘yilishi	 tashkilotlar	 faoliyati	samaradorligini	 ta’minlash	hamda	mablag‘larning	manzilli	sarflanishining	
asosiy sharti sifatida qaraladi.

Jumladan, xorijlik olimlardan Mohamad Azizal bin Abd Aziz, Jamaliah Said, Mahmudul Alam tomonidan 
Malayziya davlat sektori tashkilotlarida ichki nazorat tizimi va uni baholash amaliyoti tadqiq etilgan. Ushbu 
tadqiqot 24-federal vazirlik qoshidagi 109 departament va agentlik bo‘limlari, shu jumladan Malayziyadagi 
Bosh vazir departamenti o‘rtasida so‘rovnomalar to‘plami asosida birlamchi ma’lumotlarni to‘planib ichki 
nazorat	amaliyotining	o‘n	omili	haqidagi	fikrga	asoslanib	omillar	tahlil	tahlil	qilingan.	Natijada,	moliya	organlari	
guruhining ichki nazorat tizimi kuchli, muhandislik, axborot tizimi, ta’lim, tibbiyot va sog‘liqni saqlash tizimidagi 
ichki nazorat umumiy o‘rtacha ko‘rsatkichda baholangan. Malayziyadagi davlat sektori ishonchli va samarali 
sektorga	aylanishi	uchun	ichki	nazoratni	tashkil	qilish	va	uni	to‘g‘ri	baholash	bo‘yicha	takliflar	shakllantirilgan	[2].

Hung Tang Tri va Thien Huu Nguyen tomonidan tashkilotlarda buxgalteriya hisobi axborot tizimi bilan 
ichki nazorat tizimining o‘zaro bog‘liqligi borasida izlanish olib borishgan. Bunda, ichki nazorat tizimini to‘g‘ri 
yo‘lga qo‘yish buxgalteriya axborot tizimining to‘g‘ri ishlashiga xizmat qilishi, shuningdek, buxgalteriya axborot 
tizimining samarali ishlashi ichki nazorat tizimini boshqarishga olib kelishi asoslab berilgan. Buxgalteriya hisobi 
va ichki nazorat tizimlarining uzviy bog‘liqligi masalalari yoritilgan [3].

Vakhtang Nadiradze davlat sektorida ichki moliyaviy nazorat tizimini joriy etish borasida tadqiqot olib 
borgan.	Davlat	sektorida	Budjet	mablag‘larining	samarali	va	maqsadli	sarflanishi	uchun	ichki	moliyaviy	nazorat	
tizimini isloh qilishning zarurligi asoslangan. Davlat sektorida ichki auditning xalqaro me’yoriy hujjatlari va 
me’yoriy me’yorlari, ichki nazorat tizimini joriy etishda Yevropa Ittifoqi mamlakatlari amaliyoti ko‘rib chiqilib, 
ushbu tajribalardan foydalanish yuzasidan tavsiyalar berilgan [4].

Salomi Jacomina Hehanussa buxgalteriya hisobi axborot tizimlarida ichki nazoratning roli haqida izla-
nish olib borgan: buxgalteriya axborot tizimlaridan foydalanish boshqaruv organi xodimlari nazoratisiz tashkilot 
muvaffaqiyatli	ishlay	oladimi	yoki	yo‘qligi	masalasiga	aniqlik	kiritish	uchun	ichki	nazorat	tizimining	oltita	muhim	
rolini aniqlagan. Kompyuterga asoslangan buxgalteriya hisobining axborot tizimlariga katta ta’sir ko‘rsatishi 
kuzatilgan. Ichki nazorat tizimlari tashkilotdagi ortiqcha resurslarning oldini olishi, moliyaviy hisobotlar bilan 
bog‘liq hisobdorlikni oshirish, tashkilotning faoliyatiga oid axborotlarning ishonchliligi va sifatini oshirishi, bosh-
qaruv	qarorlar	qabul	qilish	va	firibgarlikning	oldini	olish	uchun	osonlashishi	asoslangan	[5].

Z.U.Xamidova Budjet tashkilotlarida ichki audit xizmati faoliyatini takomillashtirish borasidagi izlanishlarida 
Budjet tashkilotlarida ichki audit va ichki nazoratni tashkil etilishi hamda nazoratning amalga oshirilishi, ichki 
audit va ichki nazoratning o‘zaro bog‘liq va farqli jihatlari asoslab berilgan. Ichki audit xizmatlari faoliyatini 
muvofiqlashtirish	va	boshqa	davlat	organlari	bilan	hamkorligini	ta’minlash	hamda	zamonaviy	axborot	texnologi-
yalaridan foydalanib ichki audit va moliyaviy nazorat xizmati faoliyatini takomillashtirish [6]	yuzasidan	takliflar	
bergan.

B.K.Xamdamov va A.A.Ostonokulov tomonidan Budjet tizimi Budjetlarida Budjet nazoratini amalga oshirish-
ning o‘ziga xos xususiyatlari, nazorat obyektlari va ularning tarkibi, nazorat usullari va shakllari, Budjet nazo-
ratini amalga oshirish bosqichlari, nazorat natijalarini umumlashtirish va rasmiylashtirishni tizimlashtirilgan [7] 
holda ifodalab berishgan. 

Sh.Qurbonov tomonidan davlat tibbiyot tashkilotlarida Budjetdan tashqari mablag‘lar ichki auditini takomil-
lashtirish masalalari ilmiy tadqiq qilingan. Tadqiqotchi tibbiyot tashkilotlarining Budjetdan tashqari mablag‘lari 
bo‘yicha ichki audit tadbirlarini tashkil etish va amalga oshirishga xizmat qiluvchi audit dasturi va rejasi [8]ni taklif 
etgan. 

Mazkur izlanishlarda olimlar tomonidan Budjet tashkilotlarida buxgalteriya hisobi, moliyaviy hisobot, 
nazorat va audit masalalari umumiy holda o‘rganilgan. Ayrim hollarda ta’lim va sog‘liqni saqlash muassasa-
larida	buxgalteriya	hisobi	va	ichki	auditni	takomillashtirish	yo‘nalishlari	bo‘yicha	takliflar	berilgan.	Ammo,	avto-
mobil yo‘llari tizimidagi tashkilotlarda buxgalteriya hisobi va ichki nazorat tizimini tashkil qilish masalasi alohida 
tadqiqot obyekti sifatida o‘rganilmagan.

T A H L I L  V A  N A T I J A L A R
Budjet tashkilotlari faoliyatini amalga oshirishda tashkilotning O‘zbekiston Respublikasining amaldagi 

qonunlari, Prezident farmon va qarorlari, Vazirlar Mahkamasining qarorlari, tegishli vazirlikning buyruqlari 
hamda faoliyatga oid boshqa normativ huquqiy-hujjatlarning amaldagi ijrosini ta’minlash va ularga oid hisobdor-
likni amalga oshirish ichki nazorat ning bosh maqsadi sanaladi. Budjet tashkilotlarida ushbu maqsadni amalga 
oshirish uchun tegishli vazifalarni hal etish uchun mas’ul bo‘linmalar va shaxslar belgilab olinadi.

Ichki nazorat – Budjet tashkiloti faoliyat maqsadlariga asoslangan va maqsadga yetarli darajada erishish, 
tashkilot bo‘linmalari faoliyatining faoliyat samaradorligi yoki unumdorligi, shu jumladan, mablag‘lardan foyda-
lanish samaradorligi darajasi va aktivlarni saqlash, moliyaviy hisobotlarning ishonchliligi va to‘g‘riligi, tashkilot 
faoliyatini	tartibga	soluvchi	qonunlar	va	huquq	me’yorlariga	muvofiqligi	tamoyillarga	mosligini	tasdiqlash,	bo‘lin-
malar faoliyatiga biriktirilgan vazifalar va ularni amalga oshirish bilan bog‘liq tavakkalchiliklarni boshqarish, 
nazorat va boshqaruv jarayonlari samaradorligini oshirishga yo‘naltirilgan uzluksiz amal qiluvchi jarayondan 
iborat (1-rasm).

1-rasm: Budjet tashkilotlarida ichki nazorat tizimida amal qiluvchi tamoyillar1

Ichki nazorat tizimi Budjet tashkiloti bo‘linmalarida moliya-iqtisod, ijro intizomi, ishlar boshqarmasi, buxgal-
teriya hisobi, yuridik va ichki nazorat bo‘limi hamda boshqa barcha darajadagi va barcha funksiyalar bo‘yicha 
xodimlar tomonidan tashkil qilingan va amalga oshiriladigan ichki hujjatlar bilan qat’iy belgilangan ichki nazorat-
ning tashkiliy tuzilmasi, nazorat qiluvchi chora-tadbirlari va usullari majmuidan iborat.

Ichki nazorat tadbirlari Budjet tashkilotlari bo‘linmalari moliya-iqtisod, ijro intizomi, ishlar boshqarmasi, 
buxgalteriya hisobi, yuridik va ichki nazorat bo‘limi, boshqaruv xodimlari, shuningdek, ichki nazoratni amalga 
oshirish vakolati berilgan shaxslar tomonidan amalga oshiriladigan hamda moliyaviy-xo‘jalik faoliyatini amalga 
oshirishda qonunlar hamda Budjet tashkilotining ichki hujjatlari talablari buzilishlarini aniqlashga, bo‘linmalar 
tomonidan belgilangan maqsadlarga erishish samaradorligini, shuningdek, ichki nazorat tadbirlarini amalga 
oshirish jarayonida ichki nazorat subyektlarining o‘zaro hamkorligini baholashga qaratilgan chora-tadbirlar 
majmuidan iborat [9].

Budjet tashkilotlarida ichki nazorat tizimi quyidagi tamoyillar asosida tashkil qilinadi:
● uzluksiz faoliyat olib borish - ichki nazorat tizimining doimiy va tegishlicha faoliyat yuritishi Budjet, smeta 

va shtatlar hamda xarajatlar me’yoridan har qanday chetga chiqishlar (og‘ishlar)ni o‘z vaqtida aniqlash 
va kelgusida ular yuzaga kelishining oldini olish imkonini beradi;

● ichki nazorat tizimi barcha ishtirokchilarining hisobdorligi - har bir shaxs tomonidan nazorat funksiyala-
rining bajarilish sifati ichki nazorat tizimining boshqa ishtirokchisi tomonidan nazorat qilib boriladi;

● vazifalar taqsimlanishi – Budjet tashkiloti bo‘linmalari nazorat funksiyalari bir-birini takrorlashiga yo‘l 
qo‘yilmasligiga va ushbu funksiyalar xodimlar o‘rtasida muayyan aktivlar bilan operatsiyalarni tas-
diqlash, operatsiyalarni hisobga olish, aktivlarning to‘g‘ri saqlanishini ta’minlash va ular inventarizatsi-
yasini o‘tkazish bilan bog‘liq funksiyalarning bir shaxsning o‘zi tomonidan bajarilmaydigan tarzda taq-
simlanishiga intiladi;

1 Muallif tomonidan shakllantirilgan

shaxslar tomonidan ularning taalluqli vakolatlari doirasida barcha moliyaviy-xo‘jalik operatsiyalari tas-
diqlanishi tartibini belgilashga intiladi;

● tashkilot va uning bo‘linmalarining kundalik ichki nazoratini amalga oshiradigan, bo‘linmalarning o‘zaro 
tashkiliy bog‘liqligini va uning bevosita tashkilot raxbarlariga funksional hisobdorligini ta’minlash;

● tashkilotda ishlaydigan barcha ichki nazorat subyektlarining nazorat funksiyalarining tegishlicha bajari-
lishi uchun javobgarligi;

● tashkilotda barcha bo‘linmalarining o‘zaro aniq hamkorligi asosida ichki nazoratni amalga oshirish;
● doimiy rivojlanish va takomillashish – Budjet tashkiloti ichki nazorat tizimining yangi vazifalarni hal qilish 

zarurati hisobga olingan holda moslashuvchan bo‘lishi, tizimning o‘zini kengaytirish va takomillashtirish 
uchun shart-sharoitlarni ta’minlashga intiladi;

● moliyaviy rejalar va istiqbolli prognozlarga nisbatan chetga chiqishlar (og‘ishlar) to‘g‘risidagi habarlarning 
o‘z vaqtida uzatilishi - tashkilot va uning bo‘linmalarida chetga chiqishlar (og‘ishlar)ni bartaraf qilish 
to‘g‘risida qarorlar qabul qilish vakolatga ega shaxslarga tegishli habarlar uzatilishining maksimal qisqa 
muddatlari belgilanadi;

● tashkilot va uning bo‘linmalari faoliyatining nazorati yo‘lga qo‘yilayotgan soxalari ustuvorligini belgilash 
- ichki nazorat tizimi bilan qamrab olinadigan strategik yo‘nalishlar ajratib ko‘rsatiladi.

Budjet tashkilotida ichki nazorat tizimi quyidagi o‘zaro bog‘liq tarkibiy qismlarni o‘z ichiga oladi:
● bo‘linmalar xodimlarining odob-axloq qadriyatlarini va bilimdonliklarini, raxbarlik siyosatini, raxbariyat 

tomonidan vakolatlar va javobgarliklarni taqsimlash usuli, tashkil qilish tuzilishi va xodimlar malakalari 
oshirilishini;

● tavakkalchiliklarni baholash - turli darajalarda o‘zaro bog‘liq va ichki izchil muayyan vazifalarni baja-
rishga	taalluqli	tavakkalchiliklarni	identifikatsiyalash	va	tahlil	qilishni	o‘z	ichiga	oladi;

● tashkilot va uning bo‘linmalari rahbariyati qarorlarining tegishlicha ijrosini kafolatlaydigan siyosat va tad-
birlarni umumlashtiruvchi va ma’qullashlar, jarimalar, tasdiqnomalar berish, tekshiruvlar o‘tkazish, joriy 
faoliyat nazorati, aktivlar xavfsizligi kafolati va vakolatlarni taqsimlash kabi bir qator turli xil harakatlarni 
o‘z ichiga oluvchi nazorat bo‘yicha faoliyat;

● ma’lumotlarni o‘z vaqtida samarali aniqlash, ularni ro‘yxatdan o‘tkazish va ularni ayirboshlashga yo‘nal-
tirilgan, shu jumladan barcha ichki nazorat subyektlarida tashkilot va uning bo‘linmalarida qabul qil-
ingan ichki nazorat siyosati va tadbirlari tushunchasini shakllantirish va ular ijrosini ta’minlash maq-
sadida axborot almashinuvi samarali yo‘llari tashkil qilinishini o‘z ichiga oladigan axborot ta’minoti va 
axborot almashinuvi bo‘yicha faoliyat. Tashkilot va uning bo‘linmalari axborotdan ruxsatsiz foydalan-
ishdan himoyalanish uchun chora-tadbirlar ko‘radi;

●	 monitoring	 ‒	 boshqaruv	 va	 nazorat	 funksiyalarini	 o‘z	 ichiga	 oladigan	 jarayon	 bo‘lib,	 ushbu	 jarayon	
davomida vaqt o‘tishi bilan tizimning ishlash sifati baholanadi. Ichki nazorat tizimini baholash moliyaviy 
hisobotlarning to‘g‘riligiga ta’sir ko‘rsatuvchi xatolar yuzaga kelish ehtimolini aniqlash, ushbu xatolar 
jiddiyligini aniqlash va ichki nazorat tizimining belgilangan vazifalar bajarilishini ta’minlash imkoniya-
tini belgilash uchun o‘tkaziladi [10]. Ichki nazorat tizimining samaradorligini baholash uchun tashkilot 
va	uning	bo‘linmalarida	mutaxassislar	 taklifi	asosida	mustaqil	professional	 tashkilot	‒	konsultant	 jalb	
qilinishi mumkin.

Ichki nazorat moliya-iqtisod, ijro intizomi, ishlar boshqarmasi, buxgalteriya hisobi, yuridik va ichki nazorat 
bo‘limi, boshqaruv xodimlari, shuningdek, tashkilotning barcha darajadagi xodimlari tomonidan ularning amal-
dagi qonunlar hamda tashkilotning ichki hujjatlari bilan belgilangan vakolatlari doirasida amalga oshiriladi.

Budjet tashkilotining ichki nazorat tadbirlari quyidagilarni o‘z ichiga oladi:
● tashkilotning faoliyat maqsadlariga erishishiga to‘sqinlik qilishi mumkin bo‘lgan yashirin va mavjud 

operativ, moliya, strategik va boshqa tavakkalchiliklarni aniqlash va tahlil qilish;
● ichki nazoratning jiddiy tarkibiy qismlarini baholash;
● Budjet ijrosi jarayonlarining ichki nazorat tizimi samaradorligini baholash;
● tashkilot tarkibiy bo‘linmalari, mansabdor shaxslari va boshqa xodimlarining ish samaradorligi mezon-

larini aniqlash va baholash;
● moliyaviy va boshqa ma’lumotlarni oldingi davr uchun taqqoslanadigan axborot yoki kutilayotgan 

faoliyat natijalari bilan solishtirish orqali ko‘rib chiqish;
● voqea-hodisalar, operatsiyalar va tranzaksiyalarni hisobga olishning mos usullaridan foydalanish;
● aktivlar to‘g‘ri saqlanishi va foydalanilishi holatini tekshirish;
● ichki nazorat tadbirlarini tegishlicha hujjatlashtirish;
● ichki nazorat tizimi sifatini muntazam baholab berish;
● Budjet tashkilotining barcha xodimlarini ularning ichki nazorat sohasidagi majburiyatlari to‘g‘risida 

xa bardor qilish;

● tashkilot xodimlari o‘rtasida muhim vazifalarni taqsimlash (shu jumladan, operatsiyalarni ma’qullash va 
tasdiqlash, operatsiyalar hisobini yuritish, resurslarni yo‘naltirish, saqlash va olish, operatsiyalarni tahlil 
qilish va tekshirish bo‘yicha);

● operatsiyalarning faqat taalluqli vakolatlarga ega shaxslar tomonidan tasdiqlanishi va amalga oshiri-
lishi;

● ichki nazorat maqsadlariga erishish uchun kerakli boshqa tadbirlar.
Ichki nazorat tadbirlarini o‘tkazishda tekshirish, kuzatish, tasdiqlash, qayta hisoblash usullari, shuningdek 

ichki nazorat tadbirlarini amalga oshirish uchun kerakli boshqa usullar qo‘llaniladi. Ushbu tadbirlar ichki nazorat 
muxiti bilan uzviy bog‘liq bo‘lib, bo‘linmalarning hisobdorligi va nazorat vositalaridan foydalanish holatiga baho 
berishga xizmat qiladi.

X U L O S A 
Budjet tashkilotlarining faoliyati samaradorligi bevosita ularni oqilona moliyalashtirish va boshqarish bilan 

uzviy bog‘liq bo‘lganligi bois, ularning faoliyatini doimimiy nazorat qilish hamda to‘g‘ri boshqaruv qarorlarini 
qabul qilish maqsadida ichki nazorat tizimining mavjudligi va uni amalga oshirish muhim hisoblanar ekan. Ichki 
nazorat tizimi bir vaqtning o‘zida tashkilot bo‘linlari va xodimlarining zimmasiga yuklatilgan vazifalarning baja-
rilishi holati, tashkilotda normativ-huquqiy hujjatlarga amalga qilinishi, belgilangan maqsad va rejalarga erishish 
natijalari,	mablag‘larning	to‘g‘ri	saqlanishi	va	maqsadli	sarflanishi,	bo‘linalarning	hisobdorligi,	moliyaviy-xo‘ajlik	
faoliyatiga oid axborotlarning ishonchliligini ta’minlashning bevosita vositasi sanaladi.

Budjet tashkilotlarining faoliyat yo‘nalishlaridan kelib chiqib, amaldagi qonunchilik talablari asosida hisob 
siyosati ishlab chiqilib amaliyotga joriy etilsa, ushbu hisob siyosatining to‘la-to‘kis amalga oshirilishi ichki nazorat 
tizimining yo‘lga qo‘yilishi bilan uzviy sanaladi. Shu bois, hisob siyosati va ichki nazorat tizimi bo‘yicha ishlab 
chiqiladigan tartib-qoidalar o‘zaro mos bo‘lishi zarur.

Bizningcha, Budjet tashkilotlarining maqsad va vazifalarining yaxlit holda amalga oshirilishi tashkilot-
ning har bir bo‘lim va bo‘linmalari, ulardagi xodimlarning o‘z vazifalarini bajarishi hamda hisobdorligi, rahbar 
xo dimlarning tarkibiy bo‘linmalarga oid axborotlardan foydalanishi, biznes rejalar, shtatlar va smetalar rejala-
rining bajarilishi, smeta-shtat intizomiga amal qilinishi ichki nazorat tizimining to‘g‘ri tashkil etilishi bilan uzviy 
bog‘liq.

Ichki nazorat tizimini to‘g‘ri yo‘lga qo‘yish va samarali amalga oshirish uchun har bir Budjet tashkilotida 
“Ichki nazorat tizimi to‘g‘risida nizom” ishlab chiqilishi va unga amal qilinishi zarur. Bunda, ichki nazorat tizimiga 
kiruvchi subyektlar, ularning vakolatlari, hisobdorligi va javobgarligi, nazoratni amalga oshirish vositalari,tamo-
yillari va usullari, nazoratning davriyligi, axborot almashish tartiblari, nazorat subyektlarining hamkorligi va shu 
kabi boshqa masalalar nizomda o‘z aksini topadi. Har bir vazirlik va idoralar tizim tashkilotlari uchun namunaviy 
ichki nazorat tizimi bo‘yicha nizomni shakllantirishi hamda tizim tashkilotlari ushbu nizom asosida o‘zining nizo-
mini	shakllantirishi	maqsadga	muvofiq.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 

““Yashil” iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

Litsenziya raqami: №046523. PNFL:  30407832680027


